17. marts 2015 FM2015/103

Katersugaasiveqarneq pillugu Inatsisartut inatsisaat nr. xx, xx. xx 2015-imeersoq
(Hinniartitaanermut, Kulturegarnermut Ilisimatusarnermut llageegarnermullu
Naalakkersuisoq)

Pillugu

Kulturegarnermut, llinniartitaanermut, llisimatusarnermut, llageeqarnermullu
ataatsimiiititaliap

ISUMALIUTISSIISSUTAA

Kulturegarnermut, llinniartitaanermut, llisimatusarnermut llageegarnermullu
Ataatsimiititaliap siunnersuummik suliagarnermini makkuninnga inuttagarpoq:

Inatsisartunut ilaasortaq Steen Lynge, Atassut, Siulitaasoq
Inatsisartunut ilaasortaq Vivian Motzfeldt, Siumut, Siulittaasup tullia
Inatsisartunut ilaasortaq Randi V. Evaldsen, Demokraatit
Inatsisartunut ilaasortaq Peter Olsen, Inuit Atagatigiit

Inatsisartunut ilaasortaq lddimanngiiu Bianco, Inuit Atagatigiit

UPA2015-mi Siunnersuut ullog 12. marts 2015 siullermeerneqgarnerata kingorna
ataatsimiititaliamit suliarinegarpoqg.

Siunnersuutip imarisaa siunertaalu

Siunnersuummi  matumani  siunnersuutegartup katersugaasiveqarneq pillugu inatsisit
pioreersut nutarternegarnissaat siunertaraa tassuunakkut piorsarsimassutsikkut kingornussat
tigussaanngitsut innarlitsaaliornegarnissaat pillugu inatsimmi UNESCO-p
isumagatigiissutaata 17. oktober 2003-meersup pisusaaffiliinerisa ilanngunneqarnissaat
siunertarinegarluni.

Siunnersuut nutaatut pingaarnertut inatsimmik ilusegarpoq, tassuunakkut
piorsarsimassutsikkut kingornussat tigussaasut tigussaanngitsullu innarlitsaaliornegarnissaat.
Piorsarsimassutsikkut  kingornussat tigussaanngitsut innarlitsaaliorneqgarnissaat  pillugit
uppernarsaasiorlunilu nassiuiaasiornissamik suliagartussaq tassaassaaq Kalaallit Nunaanni
katersugaateqarfik allagaateqgarfillu. Tamatuma saniatigut ogaatsit “nunatsinni eriagisassat
itsarnitsat” aamma  “nunatsinni eriagisassat pinngortitameersut” ilanngunnegassapput,
taamaaliornikkut nunatsinni itsarnitsat uppernarsarneqartassallutik
nassiuiaasiorneqartassallutik kiisalu illersornegartassallutik.

Kingullertut Kalaallit Nunaanni Katersugaateqarfiup allagaateqarfiullu kiisalu katersugaasiviit
siammasissumik atuunnerat pillugit aalajangersakkanik siunnersuut imagarpog.

Siunnersuutip inatsisartuni siullermeerneqarnera
Siunnersuutip matuma siullermeerneqgarnerani  partiit tamarmik siunnersuut tapersersorpaat
annerusumillu ogaaseqaratik ataatsimiititaliammi suliarisassanngorlugu innersuussutigalugu.

Tusarniaanermi akissutit
Tusarniaanermi akissutiginegartut siunnersuummut ilanngunnegarput, tamannalu Inatsisartut
siulittaasogarfianit piumasagaatinut naapertuuppoq.

Siunnersuutip matuma tusarniutiginegarnera piffissami 12. juni 2014-miit 8. juli 2014-mut
ingerlannegarsimasoq ataatsimiititaliamit maluginiarnegarpog. Tusarniaanerup sivisussusaata
naammaginannginera ataatsimiititaliamit maluginarnegarpoq, tassami sapaatip akunnerini
sisamaannarni ingerlannegarsimammat. Siunnersuutip nalinginnaasumik oqgaasegaatitaanni
takunegarsinnaavoq KANUKOKA, kommunit, NUKAKA aamma Kalaallit Nunaanni
Katersugaateqarfiup allagaategarfiallu tusarniaanermi akissutegarnissamut piffissaq 15.
August 2015-mut sivitsorsimagaat. Naalakkersuisut ataatsimiititaliamit
kaammattornegassapput  tusarniaaffigisat tusarniaanermut  akissutegarnissamut
periarfissilaaginnarnagit, piviusorsiortumilli periarfissittagqullugit.

Siunnersuutip ataatsimiititaliamit suliarinegarnera

Aallaqgaasiullugu siunnersuutikkut matumuuna  katersugaasivegarneq pillugu inatsisip
nutarterneqarnera  ataatsimiititaliamit ~ pitsaasutut  isiginegarpog. Taamaattumiillu
ataatsimiititaliag  isumagarpoq  katersugaasivegarneq  pillugu inatsisip  atuuttup
nutarterneqarneratigut inatsisit atuuttut ataatsimoortinnegarneri pinegarmata aammalu
pisariagarsinnaammat inuiaqgatigiittut kulturikkut Kkingornussassatinni tigussaanngitsunik
kinguneqartitsisarnermi pingaartitsinermik. Peqatigalugulu ataatsimiititaliamit
pissusissamisoortutut isiginegarpoq Danmarkip Kingornussassat tigussaanngitsut pillugit
UNESCO-p isumagatigiissutaanut ~ ullog 17. oktober 2003 peqgataaffigiligaanut kalaallit
nunaat 2009-mi peqataatinneqalerpat, maannakkullu inatsisegarnitsinnut
ilanngutsinneqarpata.

Siunnersuutip 8 l-ani ogaatsip kulturikkut Kingornussat
pissusissamisoortunngorneqgarsimanerat  siunnersuummi takunegarsinnaavoq. Siunnersuut
manna aqqutigalugu oqaatsip “kulturikkut kingornussat” ersarissumik

ogaasertalernegarsimanerat ataatsimiititaliamit pitsaasutut isiginegarpoq, taamaalillutik
kulturikkut kingornussat tigussaasut tigusaanngitsullu ogaasertaliinermi ataatsimut paasis
nartumik  ogaasertalerneqgarsimallutik. Siuliani taaneqartutut UNESCO-mi
isumagatigiissutitut 8§ 1-mi oqaasertaliunnegartutut nutarterinerinnaasoq ulluinnarnilu
katersugaasivegarnermi sulinermi allannguisuunngitsoq ataatsimiititaliamit paasinegarpoqg.

Siunnersuutip  kapitali 2-ani ersippoq, piffinni  katersugaasiviit annertunerusumik
peqataatinnegarnissaat siunertarineqartog. Tamatumunnga pegqatigitillugu Kalaallit Nunaata
Katersugaasivia § 6 aqqutigalugu peqqunegassaaq piffinni katersugaasiviit sulegataasullu allat
nunatsinni  kulturikkut  Kingornussatta nassuiaasiornegarnissaanut pegataatittagqullugit.
Suliniut tamanna ataatsimiititaliamit qujarunnegarpoq, tassami nunani kalaallit nunaatut
annertutigisuni piffinni ilisimasat periarfissagartillugu sapinngisamik atornegartariagarmata.

Tamatumunnga atatillugu  Siunnersuutip matuma suliarineqarnerata aallartisarnerani
iluaqutiginegartumik  pegataatinnegarsimasinnaanertik  pillugu piffinni  katersugaasiviit
kattuffiata NUKAKA-p Naalakkersuisunut Ogaasegaataat ataatsimiititaliamit
isumagatiginegarpog. [Inatsisit attuumassutillit ogaasertalersorneqgarnerinik suliagarnermi
tamatumunnga soqutiginnittut sapinngisamik pegataatinneqgartarnissaannut Naalakkersuisut
ataatsimiititaliamut isumagataanissaat ataatsimiititaliamit naatsorsuutiginegarpog.

Siunnersuutip aningaasatigut kingunissai

Siunnersuutip  piviusunngortinnegarnerani  siunnersuutip  aningaasatigut  kingunissai
siunnersuummut nassuiaatini nassuiarnegarsimapput. Tassani allannegarsimavoq pisortanut,
namminersorlutkik inussutissarsiortunut inuttaasunulluunniit aningaasatigut
allaffissornikkulluunniit siunnersuutip kingunegarnissaa naatsorsuutigineqanngitsoq.

Siunnersuummut nassuiaatini arlaleriarluni  erseqqgissaatigineqarpoq Kalaallit Nunaanni
katersugaateqarfiup allagaateqgarfiullu suleriaasiata maannakkut atuuttup ersarissarneqarnerata
nutarterneqgarneriinnaraa. Tamanna  tunngavigalugu siunnersuummut aningaasatigut
Kingunissaritinneqgartut pillugit tamakkiisumik paasissutissiissutiginegarsimasut
ataatsimiititaliamit nalilernegarpoq

Ataatsimiititaliamit inassutegaatit

Ataatsimiititaliap isumaqatigiittup siunnersuut akuerinegassasoq inassutigaa.

FM2015/103
J.nr. 01.25.01/15FM-LABU-00103



17. marts 2015 FM2015/103

Taamatut  oqgaaseqgarluni  isumaliutissiissummilu  allannegarsimasutut  paasinnilluni
ataatsimiititaliap siunnersuut appassaanniigassanngortippaa.

Steen Lynge, Siulittaasoq

Vivian Motzfeldt Randi V. Evaldsen
Peter Olsen Iddimanngiiu Bianco Jensen

